
Z každoho rožku dašto

Jožko Andráš

Kreščina

Jak jem ša narodil

ne jak druhy diti,

chotil jem odrazu

už šytko viditi

V brišku jem ša mal

tak jak v nočnim bari,

jak maloho grofa

ňa obsluhovali.

Teper veľo švitla

žmurkam jak mačatko,

to mi povidali

už pizniše tatko.

Zabalili do perinky

krestity ňa dali,

jake meno neznam

todi vydumali.

Do cerkvi na rukach

baba ňa odnesla,

potim jem ša doznal

že to byla kresna.

Pip studenom vodom

začal ňa strikati

že jem začal barz

na popa revati.

Taka studena voda

až ňa morozilo,

šytko dookola

na mi mokre bylo.

Kopnul bym do ňoho

što soj dovoľuje,

pak jem soj rozdumal

naj ša poraduje.

Domu ňa prinesli

za stil pošidali,

lem ša napchavali

vodku do ša ľali.

To mi nevadilo

chcelo šami spati,

ale oni od vodky

žačali špivati.

Oko jem nezažmuril

spati ša nedalo,

šytko jak v blazinci

kolo ňa hučalo.

Lem a kus zašmijtem

to lem volovina,

taku pamjat nemat

maleňka ditina.

Žena z perinami

Ženil ša Milanko

milačik materin,

chotil taku ženu

što mat veľo perin.

Kadi chodil spal

lem mu zima byla,

byl rad ked perina

tepla ho prikryla.

Žviduval ša ľudi

de by taku našol,

do sušidovho sela

na ohľady zašol.

Ale stroskotali

toty joho plany,

dneskaj ku vydaju

už v modi paplany.

Ale jedni vidil

stara divka byla,

vidil, že na dvori

periny sušyla.

Periny ša mu pačili

i divka neplana,

šumni jej poprošu

može by ňa žala.

Posmotrila na ňa

tak jak had na žabu,

že toty periny

pro jej staru babu.

Že ona moderna

spit už pid paplanom,

a že chodit teper

už z velikym panom.

Ale moja kamaradka

što mat nohy krivy,

neľubit papľany

mat rada periny.

Krva abo zubata

ale mat perinym

taku davno hledam

do našoj rodiny.

Chto veľo vyberat

na planu natrafit,

kolo planoj ženy

dakoho šľak trafit.

Zlata mama

Druhyj raz ša vydala

za muža dobroho

ľutovala siroty

dvi maleňky joho.

Toty siroty ona

choe vychovati,

može jej macochom

nebudut volati.

Prišla do ich domu

diti radisť mali,

tak jak vlastnou mamu

jej obcilovali.

Toto nečekala

tam ša rozplakala,

take dašto ani

v snis soj nedumala.

O na diti nemala

ša poradovala,

tota najlipša diti

budu pre vas mama.

Budu ša starala

ja diti nemala,

velikoho šťasťa

jem ša dočekala.

Od teper budeme

jak jedna rodina,

naj nam bude šťastna

dojedna hodina.

Zdravy nam rosnite

radisť budu mala,

z materinskom laskom

budu Vas chovala.

Inšak jak mamička

diti jej nazvali,

že što to macocha

ani nepoznali.

A tak sobi žyli

v šťasti i radosti,

i ked pri vychovi

byvajut starosti.

Solovejko

Špivajut Solovejko

na tonkim konari,

kolyše ša i raduje

zos tepleňkoj jari.

Listočky na loziňi

už ša rozryvajut,

konariky silny

hnizdo utrimajut.

Lem soj mušu dobru

družku pohledati,

hnizdo na loziňi

budeme stavľati.

Barz dovho nehledal

sama prilitila,

bo ša jji lozina

tota zapačila.

Nosil konariky

ona ich splitala,

a moch di hnizdočka

sama ša stavala.

Naklala jaječka

molody vysidila,

žeby skoro rosli

dobri ich kormila.

Solovej ša staral

pozir na nich daval,

neželanych hostiv

od hnizda odhaňal.

Molody vyrosli

už dobri čitali,

i potravu sobi

už sami hledali.

Oboje z molodych

veliku radist mali,

že ich ani barz

ťažko nechovali.

Ľude by ša mali

jak oni chovati,

dobri o rodinu

svoju ša starati.

Ťažka robota

Cilyj žyvot muž

v želizarňoch robil,

barz ťažka robota

dobri tam zarobil.

Dochodok mat dobryj

ale što mat z toho,

ked zdravička nemat

už teper dobroho.

Šytko už ho bolit

chudak nič nerobit,

už jak invalida

po dochtoroch chodit.

Z takoho dochodku

by ša dobri žylo,

keby mu zdravičko

do teper služylo.

Tišyl ša jak bude

ďiťom pomahati,

na dochodok treba

dochtorom rozdati.

Chodil po kupeľoch

nič nepomahalo,

no ličina bilinkariv

odrazu zabralo.

Vernul ša do žyvota

bolesti prestali,

diti i vnučata

radisť z toho mali.

Darmo soj žyvoti

šytko planujeme

lem svoje zdravičko

soj nešanujeme.

Užyval dochodok

na charitu daval,

znal jak ťažko ša

z choroby dostaval.

Zazraky ša nestavajut

tak jak ša stal jomu,

bilinkari mu trafili

na joho chorobu.

Blaznove rokujut

Zyšli ša blaznove

na jednim jidnani,

každoho ku veci

daki prirovnali.

Učasť medzinarodna

štiri narodnosti,

tak ša tam hadali

až praskali kosti.

Maďar im predložyl

take prirovnaňa,

mimo jednoho ziskal

velike uznaňa.

Že Slovak je vol,

že Nemec je kol,

maďar  trava zelena

a Rus ruža červena.

Naštvali Slovaka

vertal z urokami,

žeby ša už vece

z ňoho nešmijali.

Jak im zarecitoval

už ša nešmijali,

že takyj rozum

ani nedumali.

Prišol hlupyjvol,

zlamal silnyj kol,

zožer travu zelenu

obsral ružu červenu.

Tam potim Slovaka

šytky odprosili,

za predsedu blazniv

takoj ho zvolili.

Škoda, že Rusina

tyž tam nepozvali,

mudrišoho blazna

nepotrebovali.

Rozhodli ša pozvati

šytky narodnosti,

či i druhy robľat

tyž taky hluposti.

Tovar po zaruki

Ľude pri nakupoch

äpozir nedavajut,

toto što ša pačit

do tašok davajut.

Tlač i televizia

ľudi upozorňuje,

naj soj na obali

datum kontroľuje.

Každyj nakup treba

prekontroľovati,

tovat po zaruki

zvykli prodavati.

Ked pered variňom

obal rozbalite,

što ste nakupili

až potim vidite.

Dobri znajut Oni

što Vam prodavajut,

ked naro pridete

oči otvarajut.

Žeby ste prebačili

druhyj ponukajut,

že je po zaruki

donri Oni znajut.

Keby prišol znamyj

to by nespravili,

bo toto kvalitne

pid pult odložyli.

Bojat ša kontroli

pozir soj davajut,

po zaruki tovar

dobri poschovajut.

Poimajut jednoho

dajut sobi znati,

kontrola nemože

po obchodoch spati.

Zaplačenu pokutu

treba dohaňati

a ta zvykli sobi

ceny zvyšovati.

Jeleňa ruja

Čuti ryk jeleňiv

štoskaj ša rychtuje,

parovaňa v liši

už ša pripravuje.

Toty najsilniši

už soj vyberajut,

predohrom šytkomu

soboji byvajut.

Litat hlina dookola

čerkajut parohy,

vyhravat silnišyj

što mat pevny rohy.

Toty slabšy šancu

v suboji nemajut,

zavistlivo na nich

z boku pozerajut.

Na cilyj lis zatrubit

viťaz zo suboja,

ku ti ša nepribližujte

bo tota už moja.

Tak jak midži ľudmi

silnišyj vyhravat,

žadnu šancu v boji

slabšomu nedavat.

Kvaľ lisiv poľovnici

jeleňa volajut,

zavistlivo na parohy

 jeho pozerajut.

Trofejny parohy

radi vytavajut,

a jak ku nim prišli

veľo bišidujut.

No nelem jeleňi

šytky ša parujut,

za starych nahradu

v liši potrebujut.

Žyvot jak midži ľudmi

dale pokračuje,

priroda rozumna

šytko obnovuje.

Sluchaj mila

Sluchaj mila sluchaj,

de zvonky brinkajut,

tma moji ovečky

vodičku hledajut.

Vodičku hledajut,

z daleka čerkoše,

dobri ša napasli

piti šaim choče.

Rad pozeram na nich

jak travičku pasut,

chvostikami sobi,

jak vejarom trjasut.

Ja soj sidžu v mochu

mi pes kolo mene,

neposlušnu vivcu

do stada zažene.

Choče soj ovečky

po kopi trimati,

bo ša mu nechoče

za nima bihati.

Ovečky poslušny

barz ša nenabihat,

kolo mene ša mu

dobri odpočivat.

Sonce teple hrije

choče ša drimati,

no jeden z nas musit

furt pozir davati.

Priď mila na salaš

tu Ťsa privitame,

okoštuvati syra

Ti dobroho dame.

Tu na zdravim vzduchu

dobri ša čujeme,

se ked prideš ku nam

ša poradujeme.

Ked sa ti zapačit

možeš nočuvati,

na ovečky pozir

bude pes davati.

Uprimny človek

Uprimnomu človekovi

každyj doviruje,

z takym človekom sobi

rad podebatuje

Pomože, poradit

nikomu neškodit,

takomu človeku

i dobri ša vodit.

Može ša do oči

priamo posmotriti,

nenavidit zlo,

znat ša ubraniti.

Neklame, neškodit

zlo nerozšyruje,

takoho človeka

každyj obdivuje.

Stačit mu i malo

k slušnomu žyvotu,

nechoče bohatstvo

bo lem robit psotu.

Takych ľudi malo

što tak rozdumujut,

dakotry od mala

nenavisť pestujut.

Podvodnikom, vrahom

človek ša nerodit,

lem plana spoločnosť

takym ho urobit.

Dachto mat zlo v krvi

ale takych malo,

z hareštu pustiti

by ich netrebalo.

Kuščik ucty druhym

každyj može dati,

nemusime na ša

tka jak psy brechati.

Što znajut piňazi

z človeka zrobiti,

za korovy schopnyj

druhoho zabiti.

Miliony poctivo

nechto nezarobit,

ale v demokracii

tak ša dneskaj robit.

Lem pro vyvolenych

miliony egzistujut

to v politici našy

denni potverdžujut.

Peršyj jarnyj

Perršyj jarnyj kvitok

potišit každoho

šytko ša oblikat

do šatu novoho.

Šnih iši naokolo

už ša vypichuje,

ale už na ňoho

teplyj vitrik duje.

Sonce kolo ňoho

zemľu kus ohrilo,

ležati v temnoti

už ho omeržilo.

Choče oznamiti

že už jar prichodit,

neprijemne zima

už od nas odchodit.

Jar zeleny šatyy

z lady vyťahuje,

tak jak paradnica

už ša pripravuje.

I ptachy ožyli

špivom jej vitajut,

bocany z dalekych 

krajin prilitajut.

Jak dobra gazdyňa

šytko upratuje,

što ostalo mokre

to vitrik obduje.

Sonce mu pomože

zemľu vysušyti,

žčeby ša na poľach

už dalo robiti.

I ľude ižyli

robota začala,

do piznoj oseni bude

na poľach trvala.

Vyrostat tot kvitok

iši kolo šnihu,

zato mat na sobi

i sukničku bilu.

Pered voľbami

Kandidatky hotovy

radujme ša ľude,

onedovho z nich

voliti ša bude.

Budut kandidovati

toty isty ľude,

što nam tak sľubili

že už dobri bude.

Každa strana program

mar vypracovanyj,

tak jak na lopati

bude prekladanyj.

Lem toto najlipše

každj obsahuje,

skoto raj na zemli

každyj nam sľubuje.

Robota pro každoho

dobri zaplačena,

otazka školstva zdravotnictva

je tam vyrišena.

Šytko jak hodinky

tu bude klapalo,

vysoky dochodky

bude ša davalo.

Každyj volič pro nich

bude lem prinosom,

medovy motuzy

preťahnul pid nosom.

Potim ša zabude

što ša sľubovalo,

v štatni kasi korun

barz malo zostalo.

Predošla vlada zajs

bude ša hanobila,

jakyj nam tu bordeľ

v štati narobila.

Novy hrabli i mitla

začnut zamitati,

ku sobi jak predošla

zajs budut hrabati.

Po voľbach

Už ste nas zvolili

dobre nečekajte,

že splnime sľuby

ani nedumajte.

Vlada pered nami

šytko rozprodala,

lem porožňa kasa

nam po nich zostala.

Ked naplnite kasu

žeby zme dosť mali,

 z toj kasy i pro Vas

dašto by zme dali.

Perše ša o sebe

dobri postarame,

rodini i znamym

tyž dašto rozdame.

Neostane veľo 

Vam rozdavaňa,

zajs bude opaskiv,

lem priťahuvaňa.

Volebne obdobie

dajak prežyjeme,

znate, že lam sobi 

perše pomožeme.

A tak volič čekaj

zajs na dalšy sľuby,

až do zatiňaňa

vypadut ti zuby.

Ušetriš na potravinach

bo ceny zvyšime,

plin, vodu, elektrinu

doraz neznižime.

A tak z toho kolotoča

doraz nezyjdeme,

spravodlivost na šviti

už ťažko najdeme.

Zuby zytni, vodič

politika taka,

nichto nepozerat

hneskaj na chudaka

Rozuma divočka

Iši lem dvacet mams

iši jem moloda,

jak ša vydam žyvot

zbihne jak voda.

Dokonču vysoku

robotu soj najdui,

potim kus do švita

posmotriti zajdu.

Spoznavati žyvot

žebym prakš nabrala,

žebym jak dospela

už rodinu mala.

Rovesničky moji

molody ša vydali,

što to je sloboda

barz malo poznali.

Už po troje diti

dakotry chovajut,

dakotry jak stary

baby vypadajut.

Moja krasa trimat

i bude trimala,

bo jem ša moloda

takoj nevydala.

Lem keby jem muža

dobroho dostala,

nebudu už za slobodom

potim banovala.

Rodiunu neveliku

chotila bym mati,

o diti i muža

budu ša starati.

Ked mi šytko vyjde,

budu radisť mala,

budu každu nič

Bohu ďakovala.

Nekaždomu vyjde

jak sobi planuje,

bo každyj molodyj

inšak rozdumuje.

Rodne hnizdo

Každyj v rodnim kraju

zme ša narodili,

tu našy predkove

hnizdo soj uvili.

V hnizdočku jak ptašky

skromni nas chovali,

z toho hnizda do švita

zme zvylitovali.

Do tho hnizdočka

radi ša vertame,

každyj tu dakoho

zos rodiny mame.

V tim hnizdočku radi

sobi posidime,

smutni je nam za nim

ked ho opustime.

Dakotry hnizdočka

ša porozpradali,

abo pri odchodi

dakomu prodali.

Veľo opuščenych

vetov po nich duje,

na cintorin majut

už hnizdo druhe.

Diti ša vertajut

i hrib posmotriti,

na nove hnizdočko

kvitku položyti.

I ked zme daleko

často spominame,

bo rodne hnizdočko

se lem jedno mame.

Spominajme na kraj

na rodne hnizdečko,

neraz nas zabolit

za nim i serdečko.

Cilyj žyvot na kraj

spomiňka zostane

bo rodne hnizdečko

každyj radi mame.

Zarosli už stešky

Po chotari dakoli

stešky narobili,

žeby soj daleku

drahu skorotili.

Po tych uzkyj steškach

často ša chodilo,

prez veľo jaročkiv

ša perechodilo.

Zo sela do sela

byli vychodženy,

uzeňky na chodidlach

jak podražky byli.

Z každoho sela do mista

daka steška vela,

dakde kus prez selo

potim ponad sela.

Do mista na boso

dobri ša kračalom

novu obuv todi

šetriti trebalo.

Pered mistom z pleča

topanky soj zňali,

do mista obuty

už vňom kračali.

Nečudo, že topanky

roky vytrimali,

na veliky šveta

lem ša obuvali.

Teper bosys nechodime

veľo pariv mame,

nezname što obuti

lem preberame.

Staroba neje choroba

Važme soj starobu

to neje choroba,

lem ša minit molodoho

človeka podoba.

Tilo už nepružne

už nam vraskavije,

holova dakotrych

pomaly lisije.

Sivu farbu volosy

našy dostavajut,

svaly v našim tili

už pružnosť stračajut.

I stromy miňat farbu

lisťa opaduje,

priroda na zimu

už ša pripravuje.

Svoju ošiň žyvota

i človek dožyvat,

ked ho nič nebolit

iši ša utrimat.

Že tak roky zbihli

viriti nechceme

ku rokim molodym

už ša neverneme.

Bekaždomu sudene

v zdravľu perežyti,

veľo za dochtorom

už treba choditi.

Už serdečko naše

robit nam starosti,

neprijemna reuma

chybat nam kosti.

Važte soj molody

každoho staršoho,

molodisť nevična

pridete do toho.

Amerika ich lakala

Išol Petro z Vasiľom

skusiti kus švita,

najvece ich lakala

slavna Amerika.

Šili do letadla

ponad more letili, 

strašni veliku ženu

z letadla vidili.

V ruci fakľu trimat

rohy na holovi,

a pomidži nohy

plavajut ji loďi.

Žvidujut ša letušky

što to za divčina,

že tak na šyroko

ša tam rozkročila.

Ta socha slobody

obom vyšvitľuje,

a misto pid Vami

Newyork sa menuje.

Toty domy što vidite

do mrakiv šahajut,

zato mrakodrapy

tu ich nazyvajut.

Pered Vami ležyt

Amerika slavna,

kotra tu stojit

od davna pradavna.

Taku veliku vodu

nikda nevidili,

na Niagarsky vodopady

tyž ša posmotrili.

I Holyvud navštivili

tma ich sfilmovali,

tak ša Petro z Vasiľom

do filmu dostali.

Tak ša im zapačila

slavna Amerika,

že už ša nevernut

nazad do Svidnika.

Trafil na silnišoho

Byl silnyj molodyj

nebojal ša nikoho,

na okolici nemal

supera zadnoho.

Na každi zabavi

bitku vyprovokoval

každyj ša ho stranil

každyj ša ho bojal.

Kotra ša mu pačila

stom soj zatancoval,

darmo, že jej frajir

tam kolo ňoj stojal.

Poznali ho paribci

ša mu nestavili,

no joho vrtochy

ša im nepačili.

Každyj daku bitku

už dostal od ňoho

zato zlisť veliku

každyj mal na ňoho.

Prišol do sela šandar

chlopisko jak hora,

paribci už znali

že prišla opora.

Na zabavi vece

už soj dovolili,

tancovali z kym chcel

mu nepovolili.

Postavil ša do nich

stoličky litali,

až zo saly šytky

hosti pochtikali.

Okrskar ich vyzval

žeby perestali,

byli dohovoreny

na toto čekali.

Postavil ša do ňoho

to nemal robiti,

bude ša v nemocnici

barz dovho ličiti.

Duje vitrik

Duje jemnyj vitrik

slabo za hodinu

pohlaskal každoho

jak matir ditinu.

Každyj ho mal rad

ked tak jemni duje,

i kvtok malňkyj

vitru ša raduje.

Jak keby ho kolisal

zo strany na stranu,

šumni vlnit dokola

i zelenu travi.

I lis šumit ticho

listky ša rušajut,

ptachium što tam leťat

šťastnyj let želajut.

Ale nelem jemni

znat vitor zaduti,

na plachetnici plachty

znat dobri napnuti.

Iši je užytočnyj

bo nerobit škodu,

no ked ša nazlostit

potim robit zlobu.

Šytko perevertat

veľo robit hrichu,

i z novoho domu

odduje nam strichu

Vaľat domy, stromy

auta perevertat,

de skazu nedokončil

nazad ša navertat.

Rozburiti more

rad spušťat laviny,

todi skazu žene

z hory do doliny.

Narobil nam skazu

šytky nadavame,

ked jemni zaduje

zajs ho radi mame.

Osamotena chyžka

Nedaleko od sela

chyžka vysunuta,

dražka už od davna

ku ňi zarosnuta.

Rodiči pomerli

divka ša vydala,

tak jak pomnik chyžka

stojati zostala.

Romsk diti v liti

radi tam ša hrajut,

nedaleko potik

v kotrim ša kupajut.

Keby jedna iši

kolo ňoj stojala,

davno by tam Romska

rodina byvala.

Romove pokopi

lem radi byvajut,

samotu Romove

ani nehledajut.

Prez deň raadi choťat

se tam dašto najdut,

blizko zahumeňky

i na toty zajdut.

Dašto soj požyčat

ale nevertajut,

gazdove bohaty

veľo toho majut.

Chyžka jak komora

tam dašto schovajut,

zeleninu čerstvu

se na obid majut.

A ked padal doč

je de ša schovati,

ale chyžu za selom

nechcut kupuvati.

A tak tota chyža

pomaly chatrije,

može paru zim

iši perežyje.

Divka chpala

Ona chpala ja na ňu

jak jahňa ležala,

jak mačatko na ňa

očkami žmurkala.

Dobri ša ji ležalo

ňa pocilovala,

što to z toho bude

tužobňi čekala.

Jak jem začal sukňu

hori podnimati,

z času na čas začala

už ťažko dychati.

Nič nepovidala

len ňa cilovala,

jak jem jej pritisnul

slabo zakričala.

A tak ša nam holy

pupky cilovali,

že zme davno v raji

zme sobi dumali.

V solodkim objaťu

dovho zme ležali,

kolo sebe nikoho

už zme nevnimali.

Zapačilo ša ji

toto objimaňá,

často ňa volala

poď do toho raja.

A tka zme do raja

častiše chodili,

pak zme na to prišli

što zme narobili.

Od toho stiskaňa

divka priberala,

sukňa každyj deň

ša ji korotšala.

Neostavalo nič

lem svaľbu robiti,

nechcela slobodnom

mamičkom choditi.

Teče voda kolomutna

Teče voda kolomutna

dolom tym potokom,

nakormľu konička

dnes dobrym obrokom.

Musiš soj koničku

dobri odpočiti,

bo večur pideme

milu navštiviti.

Nebudeš holoden

daleko tam draha

ked prideme ku ňi

bude mila rada.

Odpočineš sobi

na svojriňim dvori,

my z milom budeme

lem dvoje v komori.

Do rana nebudeme

ani jedno spati,

bo barz veľo sobi

mame povidati.

Do rana ša z milom

asi dohodneme,

v derevjani cerkvi

sobaš uzavreme.

Mila dala slovo

mamka povolila,

našomu sobašu

nebude branila.

A ta ša veselo

do domu pobereme,

po periny i po ňu

z vozom ša verneme.

Totu drahu dovhu

načas vypustime,

už lem raz do tyžňa

svokru nacštivime.

Jednu divku mala

i totu zme žali,

oplatilo ša choditi

bo šťasťa zme mali.

Kačky vodu pijut

Na Svidnickim potoci

kačky vodu pijut,

pro frajirky Svidnicky

paribci ša bijut.

Nebijte ša paribci

už kolo toj vody

vyrosnut šumnišy

divčata molody.

Šumny divky rosnut

šadi dookola,

naj Vas za Vašymi

nebolit holova.

Prite do Križľovy

na vyber tu mame,

bo molodych Romok

barz veľo tu mame.

Jedna krajša jak druha

slovom krasavici,

taky nenajdete

v cili okolici.

Žeby Romska rasa

z našom ša mišala,

žeby republika

vece diti mala.

Dobri rozdumajte

nedaleko selom

možete tu proti

keby ša Vam chcelo.

Bo našy paribci

v misti soj hledajut,

Romky ša za Romiv

u nas vydavajut.

Neplano by bylo

rasu pomišati

za bilych ša nechcut

Romky vydavati.

Jak bylo do teper

ta naj ide dale,

v Svidniku ich vece

o tim dobri zname.

Slovani bojujme

Pered šisdešať rokami

kuli tu litali,

toty staršy nato

nepozabyvali.

Kuli vybuchuvali,

i bomby padali,

vojaci i civili

na miny stupali

Na vystrahu hroby,

pomniky zostali,

žeby taky časy

ša neopakovali.

Vojna bere žyvoty

my jej nechotili,

žeby ste molody

toto pochopili.

Taky časy nechce

nichto perežyvati,

za pokij vo šviti

treba bojovati.

Bojovati slovom

nikda ne zbraňami,

žeby jasne sonce

švitilo nad nami.

Žeby tanky urodnu

zemľu neorali,

letadla z bombami

žeby nelitali.

Što vojna prinašat

každyj pochopite,

lem ked na bojovyj

film soj posmotrite.

Plač, narik, kaliky

po ňi zostavajut,

ženy muživ, diti otciv

vo vojni stračajut.

Štaty ša nepoučili

 i teper bojujut,

neznam našto toty

vojny potrebujut?!

Mostik zos kamiňa

Z kresanoho kamiňa

mostik vymuruvali,

po ňim zme do školy

se rano kračali.

I škola z kamiňa

byl murovana,

do žyvota vedomosti

každomu davala.

U kachlivci ša topilo

teplicko nam bylo,

lipše do holovy

nam išlo učivo.

Družstevnici sklad

potim z ňoj zrobili,

murovanu školu

modernu zrobili.

Do toj murovanoj

už zme nechodili,

za robotom zme ša

už poroschodili.

Po kamenim mostiku

už dnes nekračajut,

šumnu asfaltovu

drahu ku ňi majut.

Potim staru školu

ľude rozvaľali

na zaklady domiv

kamiňa zobrali.

Mostik ochabili

dobry služby robit,

na pole nedaleke

prez ňoho ša chodit.

Ale raky iši

pid mostom zostali,

kotry zme jak diti

tma radi jimali.

Jak ša šytko minit

nove ša buduje,

človek stary veci

už nepotrebuje.

Rapotačka

Jedna baba v seli

tiko rapotala,

že až na jazyku

mozoli dostala.

Ja začal raoptati

jak stroj funguvala,

žadni druhi šancu

na slovo nedala.

Najnovšy klebety,

perša ona znala

dakotry i sama

sobi vydumala.

V seli zaľabdana

baba ju volali,

ani v seli rozhlas

nepotrebovali.

Jazyk takyj  tverdyj

od tych reči mala,

i tverdy orichy

by porozbirala.

Ale inška žena

to nebyla plana

lem keby jazykom

tak neomeľala.

Keby pišla zo sela

už by chybovala,

žadna druha v seli

tak nerapotala.

Ženy a i chlopi

se na ňu čekali,

sa daky novosti

od ňoj ša doznali.

Športovym komentatorom

by konkurovala,

takyj ostryj jazyk

pidrizanyj mala.

Lipše od človeka

ľabdy posluchati,

jak keby pozaoči

mal Vas ohvarjati.

Ruku polamala

Na frajirovim dvori

ruku jem zlamala,

ked ňa joho matir

z domu vyhaňala.

Pošmykla jem ša tam

na schody jem chpala,

iši po cherbeti

z mitlom jem dostala.

Perstiň od frajira

zlatyj jem žadala,

matir za dverjami

šytko vysluchala.

Otvorila dveri

jak psa ňa vyhnala,

budu toto sobi

dovho pamjatala.

Nepridu ja vece

o perstiň prositi,

ani zos jej synom

nebudu choditi.

Skupy obidvoje

korun veľo majut,

šytko soj sanujut

dobri ša nemajut.

Zo zemli jem stala

jem ju vynadala,

bude nato dovho

skupa spominala.

My doma chudobny

soj nežalujeme,

lipše jak vyskupy

može soj žyjeme.

Neščastna bude tota

kotra pride do Vas,

dovho ša tu nezahrije

bo vteče od Vas.

Bohatstvo ne šytko

raz na to pridete,

što ste urobili

raz obanujete.

Hazarder

Ďalnica byla mokra

lem ša tak bliskala,

ale rychla jazda

šofera lakala.

Auto čisto nove

neje tu zatačka

policiju nevidno

nebude nahaňačka.

Či tiko vyťahne

jak mat predpisano,

na doraz vyskušati

nebylo by plano

Šytko kolo ňoho

lem ša tka mihalo,

pridaj iši plinu

štoskaj ho nukalo.

Šytko jak hodinky

v motori klapalo,

radio naladu

dobru mu davalo.

Pravi cez daľnicu

žaby soj skakali,

že ša dašto stane

ani nedumali.

Jak keby nalid

auto naletilo,

odrazu už vzduchom

z daľnici letilo.

Neznal što ša stalo

ani nebude znal,

pri padi na skaly

v tim auti dokonal.

Zachranari mrtvolu

už z vraku ťahali,

smotrili na tachometer

oči otvarjali.

Neskušajte nikda

tiko Vam vyťahne

bo i na daľnici

lechko smerť Vas najde.

Mal ja ženu

Mal ja ženu Marču

dobri mi varila,

raz do tyždňa graty

na potoci myla.

Mal je mženu Zusku

lihala pid hrušku,

na každyj deň nosila

vyšyvanu chustku.

Mal jem ženu Katrinu

mala rada perinu,

kolo takoj ženy

nikda nezahynu.

Mal jem ženu Helenu

korovy dojila,

ale za chlopami

druhyma chodila.

Mal jem ženu Parasku

tak jak na obrasku,

znala pši dobru

Velikodnňu pasku.

Mal jem pak Ruženu

lem ša červenila,

bo každyj deň lička

rada soj farbila.

Mal jem ženu Boženu

taku poraženu,

nežal by jem vece

už taku za ženu.

Mal jem ženu Miladu

ľubila marmeladu,

ale jak čortica

zlu mala povahu.

Mal jem ženu Haničku

sumnu jak ružičku,

zatopila ša mi

v maleňkim potičku.

No najlipša byla

perša z Belejovec

večur ňa ťahala

leči na pokrovec.

Skalnyj kraľ

Tam de druhy ptachy

sobi netrufajut,

tam kraľovstva svoje

skalny orly majut.

Bezepčnosť tam majut

dobri oni znajut,

zato tak vysoko

hnisda soj stavľajut.

Svojim ostrym zrakom

šytko spozorujut,

našto majut chuť

na toto poľujut.

Nevybihat ša nichto

taku rychlosť majut,

neje koli už korisť

v pazuroch trimajut.

Ostrym zobakom korisť

rychlo roztorhajut,

toto što nejlipše

molodym davajut.

Ich molody orly

nikda neholodujut,

bo toto nejlipše

se im porychtujut.

Neobmedzeny panove

dobri oni znajut,

na šyroko kryla

svoji rozpinajut.

Kraľovstvo na skalach

majut podilene,

šužim tma litati

neje povolene.

Neje ich veľo

zakon och ochraňuje,

zato na nich nichto

ani nepoľuje.

Už muchy ožyli

Už muchy litajut

ožyli potvory

silu zimu ležali

skryty jak mertvoly.

Sonce už zahrilo

už poozyvali,

žeby ľuďom denni

pokoja nedali.

Nekladut jaječka

zajs ich vece bude,

od toj pľagy maloj

pokoja nebude.

Darmo navišame

v domi mucholapky,

nekažda tma choče

namočitiy lapky.

Zabijeme sto

tišač ša narodit,

zvykli soj na šytko

dobi ša im vodit.

Ani pstreky na nich

už nezaberajut,

popadajut mertvy

a zajs ožyvajut.

Keby ša tak ľude

jak oni množyli,

na našu planetu

by ša nezmistili.

De najvece špiny

tma radi byvajut,

šelijaku nakazu

švitom roznašajut.

Iši dobri, že v sobi

dakyj jed nemajut,

škrebati ša treba

ked na pokusajut.

Zajs kus bude pokij

jak už pride zima,

no poriadok nikda

nezrobime znima.

Rada ša pozeram

Rada ša pozeram

na svojho moliho,

jak soj ošetruje

konička svojoho.

Ne koňa žyvoho

što vodičku pijde,

do nadrži benzinu

se rano nalije.

Nohy mat gumovy

dobri v nim peruje,

takoho konička

každyj potrebuje.

Netreba jak koňa

za lici ťahati,

ani višta, hejta

na ňoho kričati.

Takoho šofera

treba pohledati,

o svoho konička

znat ša postarati.

Sidime jak v bari

i hudbu v ňim mame,

i televiziju

často pozerame.

Na vylet v sobotu

se ša vybereme,

de nam duša račit

tam zaparkujeme.

Barz rada ša vožu

na tim koničkovi,

sidžu soj jak pani

pri tim Janičkovi.

Mam rada konička

no radšej Janička,

onedovho budu

už joho ženička.

Druhy nam zaviďat

jak ša dobri mame,

na tim koničkovi

kus švita pozname.

Každyj by chcel mati

takoho kanička,

dobroho šofera

jak ja mam Janička.

Rozdumaj soj mila
Rozdumaj soj mila

iši času mame,

dva roky chodime

dobri ša pozname.

Bo spoločnyj žyvot

nebude prochadzka,

či bude trimala

dovho naša laska.

Teper jak holubky

sobi hurkotame,

štoto plane slovo

iši nepozname.

Lem na lasku teper

každyj deň dumame,

što to je manželstvo

iši nepozname.

Dakotry manželstvo

dovho nevytrimajut,

nedovho sut spolu

už ša rozvadžajut.

Misto nežnych slov

lem soj nadavajut,

na sľub pered Bohom

skoro zabyvajut.

To neje na rik

ale dovhy roky,

nekaždomu ša vydarjat

do manželstva kroky.

Nebudut ša milyj

ja z Tobom hadala,

za dva roky jem soj

dobri rozdumala.

Budu dobrom ženom

a Ty dobryj muž,

čim skore mileňkyj

ša poberme už.

Z laskom svoji diti

budeme chovati,

do smerti soj lasku

budeme trimati.

Naj ľude zaviďat

že ša radi mame,

što zme soj sľubili

to aj dotrimame.

Palinka ho zvalila

Išol pjanyj z korčmy

fľašku v ruki trimal,

trislo z nim pid plit

takoj tam zadrimal.

Jak soj oddychoval

palinka ša ľala,

nohavici na ňim

cilkom pomačala.

Išli dvome paribci

smotrjat tam na ňoho,

asi ša posikal

mlačka kolo ňoho.

Pachne jak slivovica

skusime či horit,

može neje mertvyj

to ho prebatorit.

Slivovica slabo

začal horiti,

pripraveny byli

oheň zahasiti.

Ale slivovica

dovho nehorila,

poreščena vodom

asi v korčmi byla.

Začal ša vaditi

čom ho pidpalili,

že mu nohavici

novy zdiravili.

Didu to lem dirky

žena Vám zašyje

i pijackyj rozum

v holovi prišije.

Barz malo rozumu

v ti holovi mate

že ša jak pacatko

v boloti vaľate.

Rozum mam malo

chlopci pravdu mate,

no i Vy ša v korčmi

často opivate.

Nichto neje dokonalyj

Ani človek neje

iši dokonalyj,

každyj do dačoho

vece je nadanyj.

Takyj ša nenarodil

žeby šytko znal,

i keby šytky mudry

knižky perečital.

Sut ľude što veľo

mudrosti poznajut,

do dokonalosti

barz daleko majut.

Nenarodil ša ani nebude

človek dokonalyj,

ale može byti

vysoko vzdelanyj.

V tim kotre ho bavit

ša zdokonaľuje,

nepoznanoho veľo

iši objavuje.

Taky ľude ku vedi

vsťah od mala majut,

nepoznany veci

objaviti znajut.

No i ľude nevzdelany

talent v sobi majut,

v ľudovyh remeslach

ho využyvajut.

Ne každyj dokaže

v šytkim vynikati,

ale hlupym nichto

nechoče zostati.

I šťasťa v žyvoti

človek potrebuje,

ale nekaždoho

rado navštivuje.

Nelem v športi šťasťa

i v dennim žyvoti,

nemalo by ľudi

nikda obchoditi.

Dobre rano každomu

Prebudžame ša každyj

do krasnoho rana,

žeby dobra nalada

cilyj deň trimala.

Bo po ťažkych snoch

spanok neje zdravyj,

človek rano stavat

tak jak dolamanyj.

Isti nesmakuje

robota nebavit,

človek nevyspatyj

často ša povadit.

Deň je pro nas dovhyj

lem ho tak zbyvame,

či druhy bude lišyj

rano ša dozname.

Ked ša nam každomu

už od rana darit,

každyj toho veľo

do večera spravit.

Ked ideme spati

ša nenapchavajme,

na plane prez deň

ani nedumajme.

Človek bez nalady

jak stroj bez diju

na porjadnu robotu,

už nemat nadiju.

Šytko mu hapruje

äuž soj nepomože,

lem dobryj kolektiv

može mu pomože.

Snažme ša prez nič

porjadni vyspati,

žeby zme nemušili

chnuravy stavati.

Laska na inzerat

Na inzerat veľo

lasku soj hledajut,

jak z obchodu tovar

sobi obidnajut.

Koroteňka znamosť

do kopy ša dajut,

jeden druhoho povahu

ani nepoznajut.

Ked jak druh, družka

spolu nežyvajut,

nič v drahi nestojit

ked ša roschodžajut.

Žadne sudne konaňa

v dobrim ša rozyjdut,

no neraz ša stane

že ša nazad zijdut.

Ked zosobašeny

už problemy majut,

o majetok diti

potim ša hadajut.

Veľo inzerativ

dobri ša vydarjat,

spoločne manželstvo

ovoje soj chvaľat.

I o diti ked majut

dobri ša starajut,

vydarilo ša im

radisť z toho majut.

Človek človeku nemože

do dušy viditi,

v povahi človeka

može ša zmyliti.

Laska byvat rozna

ne se ša vydarit,

dachto na ňu nadavat

a veľo jej chvaľat. 

Kraj pid Tatrami

Kraj naš rozloženyj

pid tyma horami,

popretkavanyj

selami, mistami.

Šumny sela i mista

tu zme zbuduvali,

do nas se turisti

radi prichodžali.

Krasny neveliky

Tatry v kraji mame,

zme hrdy, že krasu

druhym ponukame.

Nevelikyj ale krasnyj

lem radisť v nim žyti,

dobry ľude v ňim žyjut

što znajut robiti.

Keby toj roboty

doma vece bylo,

nichto by nenadaval

lipše by ša žylo.

Zamky, kašteli, hrady

jaskyňi tu mame,

i nadrži vodny

jak more nukame.

Prekrasnyj to kut

slovenska vychodnoho,

lem vlada zabyvat

barz často na ňoho.

Keby kuščik lipše

ša o nas starali,

z turistiky korun

by zme vece mali.

Do Bratislavy koruny

barz ščiro davajut,

zato tam i platy

vekšy dostavajut.

Keby zme ša na nich

po bratsky dilili,

ľude na vychodi

by soj lipše žyli.

Jak pokosiš travu

Jak pokosiš travu

vysusyš i šino,

potim ku mi milyj

možeš proti smilo.

Potim milyj spolu

šino pohrabame

sušenoho šina

voňu radi mame.

Na dribnu otavu

iši počekame,

i ju do maleňkych

kopok poskladame.

Robotu na poli,

boje radi mame,

terňom zarosnuti,

ma lučki nedame.

Šino nam netreba

dakomu prodame,

ale o robotu

postarano mame.

Škoda po rodičoch

lučku zochabiti,

jak na oddych na ňu

budeme choditi.

Mož soj dakoli

chatku postavime,

nedaleko lisik

prirodu ľubime.

Kolo lisa teče

bystra čista voda,

vydam ša za Tebe

pokaľ jem moloda.

Tu prideme z mista

soj odpočineme,

do dalšoj roboty

sil tu nabereme.

Z mista kamiňom

može došmariti,

budeem na chatku

na piše choditi.

Trpezlivosť naša

Trpezlivosť ružy nosit

povidala baba,

do žadnoj roboty

ša neponahľala.

Pomaleňky dale zajdeš

kľudynj vece zrobiš

ani pri ťažki roboti

barz ša nenarobiš.

My durny do roboty

se ša ponahľame,

potim ša skaržyme

že nasv križoch lame.

Ona mala pravdu

ša neponahľala,

zato sobi dobre

zdravľa utrimala.

My ša ponahľame

nič vece nemame,

iši zme molody

už zdravľa nemame.

Iši nichto robotu

nikda neprererobil,

robota zostala

a vin ša dorobil.

Majut toaty pravdu

što jak rozdumujut,

oni sobi dobri

robotu sanujut.

Tota baba už nežyje

storočne hmerala,

trimajte ša mojoj rady

iši odkazala.

Mala baba pravdu

už zme nato prišli,

o veľo molodšy

pered ňom odyšli.

Toty stary ľude

terpezlivosť mali,

do žadnoj roboty

ša neponahľali.

Očka jak teročky

Tak jak v jasni noči

zvizda blikotajut,

i našy divočky

tak radi žmurkajut.

Čom by nežmurkali

majut krasny očka,

nejednomu chpade

divočka do očka.

Ked ša raz zasmotriš

do ich zvodnych oči,

už laska prichodit

neje ti pomoči.

Tak jak dvi teročky

sut divoči oči,

nejeden parobok

nespit pro nich v noči.

Jak čarodejnici

očarjat každoho,

zapichnut ša jak meč

do serca Vašoho.

Krasny divky rosnut

radisť pozerati,

nemušat na každoho

ani barz žmurkati.

No ne každi krasa

je do vinka dana,

ale každi dačto

priroda pridala.

Krasa neje šytko

nekaždyj vyberat,

lem dobroho serca

soj ženu vyberat.

Každa jedna krasna

určitym sposobom,

lem ked silyj žyvot

bude žyti z Tobom.

Bo toty najkrajsšy

zvykli oklamati,

cilyj žyvot nechce

nichto banuvati.

Odvažyl ša oženiti

Chto mat ženu, maly diti

nemat nikda nudu

i ja už mam roky

ženiti sa budu.

Tak sobi rozdumal

staryj peribčisko

zapačilo ša mu

jedno divčatisko.

Molodyj nechotil

iši ša ženiti,

prišol nato,že samomu

je barz smutni žyti.

Rodiče pomerli

nemat chto variti,

po hoteloch už

nechotil choditi.

A tka totu divku

požadal o ruku

že ji bude dobri

dal už ji zaruku.

Divka byla rada

takoj privolila,

i ona od davna

tyž muža chotila.

Svaľbu neveliku

v hoteli zrobili,

v Svidniku po rodičoch

novyj dim zdedili.

Dobri ša im žylo

prišli i ditočky,

rosli pomaleňky

jak maly kvitočky.

Dobri mu varila

barz ša radi mali,

ľutovali čom sa

skorše nepobrali.

A tak nevahajte

stary paribčiska

bo Vam od holodu

chpadut nohavčiska.

Terkelica

Išol Michal z Vaňom

do lisa na terky,

obidvome oblekli

soj novy monterky.

Terok bylo veľo

zrillych natorhali,

na dva tyžňi doma

zakvasiti dali.

Aparaturu doma

tajni soj trimali,

do vavrina terkelici

obome ša dali.

Terelica pomaly

do horce kvapkala,

lem keby ša vydarila

žeby grady mala.

Nakvapkalo veľo

do fľašok naľali,

iši byla tepla

už ju koštovali.

Terkelica dobra

ša im vydarila,

slabšoho by može

na zemľu zvalila.

Oni byli dobry

znamy harcovnici,

palinku pašovali

často prez hranici.

Za hranicami terkeliho

dovri už poznali,

ani raz colnici

ich nepoimali.

Nahradne koleso

jak nadobu mali,

chto by ša spodival

že tam je chovali.

Raz ventilik na ňi

slabo zakrutili,

že tam terkelica

colnici zistili.

Doplaval mij vinok

Doplaval do pristavu

zelenyj vinočok.

už ňa odpisali

zos cechu divočok.

Už čepec navisty

holovu mi zdobit,

frajir jak dakoli

kolo ňa nechodit.

Z frajira už muž

a ja nevistočka,

nebudu už vece

paradna divočka.

Budu zajs paradna

ale nevistočka,

na holovi vyšyvana

bude šafoločka.

Paradna jem byla

budu paradniša

midži nevistami

budu najšumniša.

I ženači zamnom

budut pozerati,

ale svoho muža

nebudu klamati.

Na ženačiv žmurknu

tak jak jem žmurkala,

bo ja se naladu

lem veselu mala.

Muža neoklamu

bo mam najkrajšoho,

mimo ňoho nechce

už chlopa žadnoho.

Už naj edni loďi

budeme plavati,

dobryj Vin kapitan

znat kormidlovati.

Nedast ša Vin lodi

naši potopiti,

burky a i vlny

bude obchoditi.

Korbač abo vodu?

Jaka u vas oblivačka?

choču sprobovati,

priď raz na Velikdeň

potim budeš znati!

Kamaradka, kamaradky

tak ša žvidovala,

bo ona korbačom

doma vytrepana.

Prišla na Velikdeň

tu ša oblivalo,

čistoj vody z vidra

ša nežalovalo.

Obi ša pripravili

kupačiv čekali,

lem žeby do nitky

nas tu nezmačali.

Pjat raz v ponediľok

šaty prezlikali,

jak zmoknuty kury

v šatach vypdali.

Dobra oblivačka tu

ša mi zapačila,

na Velikdeň ku tobi

budu se chodila.

I paribci šumny

znajut oblivati,

našy lem korbačom

znajut vytrepati.

Šibačiv my doma

vinkom ponukame,

vinečka dobroho

jak vody tu mame.

Vyša slivovicu

tak jak vodu pijut,

nečudo, že skoro

od ňoj ša opijut.

Našy od vinečka

lem naladu majut,

radisť ich sluchati

ked soj zašpivajut.

Vašy pri slivovici

tyž krasni špivajut,

ale našym chlopcom

ša nevarovnajut.

Bida švitom chodit

Dobri žyti v seli

bidu nepoznali,

do sela dobrotu

zaarendovali.

Bida dobroti zavidila,

že jej radi majut,

chce proti do sela

ta jej odhaňajut.

Bidi vstup zakazanyj!

tabulu tam dali,

bidu z pered vojny

soj zapamjatali.

Bida bidu najde

i ona soj našla,

tma de plano žyli

midži ľudi zašla.

Dobrotu nepoznali

bidu  tam prijali

ale o dobroti

potim ša doznali.

Druhy povidali

my mame dobrotu,

vyžeňte zo sela

i Vy totu psotu.

Bida midži ľudmi

nemat što robiti,

na ide do pekla

čortiv pozlostiti.

Vyhnali zo sela

pišla do druhoho

bida ša se trimat

toho chudobnoho.

Zo sela do sela

bidu vyhaňali,

se dakoho našla

de jej nečekali.

Pokaľ švit švitom bude

ša ňa nezbavitem

i ked ša na holovu

šytky postavite.

V sirotinci

Nemam ja tu nemam

nikoho blizkoho,

sestru ani brata

nemal jem žadnoho.

Jak jedenačika

rodiče ňa mali

pri havariji auta

oboje skonali.

V sirotinci čudži

mi ich nahradili,

jak velika rodina

spolu zme tam žyli.

Nebyloi tam plano

o nas ša starali,

ale rodiči každomu

tam nam chybovali.

Jak brata i sestry

spolu zme tam žyli,

po rodičovski laski

každyj zme tužyli.

Dakotry mali šťasťa

ich adoptovali,

čuži ľude za svojich

do domu zobrali.

I mi šťasťa žyčilo

bohaty ňa vžali,

dvoje dobry ľude

ditočky nemali.

Zajs jem jedinačik

barz radi ňa mali,

jak vlastny rodiči

lasku mi davali.

Nezabudu im nikda

že ňa pritulili,

v žyvoti pro mene

veľo urobili.

Neopušču ich v starobi

budut pri mi žyti,

starych dobrych ľudi

treba soj važyti.

Michom hdarena

Povidajut ľude

že jem nevydarena,

že chodžu po seli

jak michom hdarena.

Može majut pravdu

ľude šytko znajut,

ani paribci zamnom

už nepozerajut.

Šmijut ša do oči

chto ňa taku zrobil,

či michom hdarenyj

za mamom nechodil.

Može ša tak stalo

bo zostala sama,

z nenormalnym chlopom

može ša vyspala.

Nechce ša priznati

že z takym chodila,

povidat, že bosorka

mi tak porobila.

Ja tomu nevirju

bo ňa oklamala,

zos hlupakom

sobi začinala?

Škoda ša už teper

zos mamom hadati,

ona muža ja vica

nebudeme mati.

Ja za to nemožu

ona vinovata,

nebudu ja asi

už nikda vydata.

Pomožte mi ľude

hledajte dakoho

ja ša rada vydam

i za kus hlupoho.

I michom hdarena

mušu dajak žyti,

neščasna jem z toho

neznam što robiti.

Žaby na močari

Teplyj litňij večur

žaby na močari,

cilovečernyj koncert

soj pripravovali.

Zašvitili i mišac

kuščik po močari,

žeby sobi noty

žaby pohledali.

Kolo močari berezy

lavočky pid nimi,

chlopci i divčata

večur tu chodili.

Lavočky nepovny

kuščik počekajme,

iši barz z koncertom

ša neponahľajme.

Lavočky už povny

možeme začati,

našy krasny ariji

možut posluchati.

A tak začal koncert

kvaku dookola,

dakotrych od toho

bolila holova.

Molody soj dovho

lasku vyznavali,

žaby od unavy

v močari zaspali.

Mišac stlmil švitlo

žeby kľudňi spali,

žeby na dalšyj večur

zajs tu zakvakali.

Na molodych unava

pokus prichodžala,

i cholodna rosa

už na nich padala.

Dobri spite žabky

večur zasj prideme,

toto tiche misce

šytky milujeme.

Posmoť jak doč lije

Pusť ňa mila dnuka

posmoť jak doč lije,

i konjik pidomnom

od zimy ša chvije

Mila posmotrila

nas poľutovala

do stajenky dveri

takoj otvorjala.

Daj konička dnuka

nalož za drabinu

ja zataľ pro Tebe

ťeplyj čaj zahriju.

I Ty cilyj mokyj

trjase z Tobom zima,

už jem teplu deku

pro Ťa pripravila.

Možeš ša zobleči

šaty Ti vysušu,

porjadni do peca

zatipiti mušu.

Ďakuju Ti mila

žes nas pritulili,

ani koničkovi

v stajni neje zima.

Nemusiš mi ďakuvati

Tebe mam jednoho,

no čom jes ša pustil

do času takoho.

Chcel jem Ťa viditi

iši napadalo,

v polovičky drahy

silno ša rozľalo.

Dufam že nebuide

cilyj deň padati,

bo by jem tu mušil

z Tobom nočuvati.

I keby padalo

do biloho rana,

i tak bym Ťa z domu

milyj nevyhnala.

Divka zlinivila

Čom jes divko moja

už tak zlinivila,

od rana jak jes stala

jes nič nezrobila.

Lkem pozeraš na sebe

či jes pojrasnila,

volosy na červeno

čom jes nafarbila?

Chto vidil na červeno

volosy farbiti,

rychtuješ ša do pekla

už čortiv zvoditi?

Tucho bute mamo

nepoznate modu,

červeny volosy

robľat ňa molodu.

Za čortami do pekla

nehcoču ja iti,

taku modu chlopci

budut ňa ľubiti.

Že jem zlinivila

što Tobi do toho

našla jem soj chlapca

strašni bohatoho.

Povidat že nemušu

uť teper robiti,

budu kolo ňoho

jak paňi choditi.

Štiti auta, jachta

na Jadranskim mori

i Tebe tam mamo

vozmeme dakoli.

I male letadlo

už mat objidnano,

cilyj švit spolu

obletime mamo!

Lem žeby z toj slavy

ste nepopadali,

už veľo bohatych

tak dogazdovali.

Robota v pekli

Chodti čort po šviti

ľudi agituje,

barz dobru robotu

každomu sľubuje.

Nemate tu robotu

každyj nadavatem

aj ked mate,že platy

barz tu slaby mate.

Peklo rozšyrujeme

žeby vekše bylo,

žčeby vece hrišnych

ša tam pomistilo.

Robotu pro každoho

tma zabezpečime,

z každoho milionara

v pekli urobime.

Dolary ani eura

my tam nepozname,

my čortivskym zlatom

v pekli vyplačame.

Stravu, ubitovaňa

zadarmo davame,

my v pekli dostatok

se šytkoho mame.

Nič tam nechybuje

zato nevahajte,

lem mi do toj knižky

podpisy davajte.

Nebude nichto banoval

raj tam pro Vas bude,

bo raj už skrachoval

bo ste hrišny ľude.

Komu ša zapačit

soj ho zochabime,

iši mu vernostne

dobre vyplatime.

Lucifer Vas čekat

zato nevahajte

rozšyriti peklo

čortim pomahajte.

Frajir lisnik

Mij frajir lisnikom

pravi skončil školu,

postavili kolo lisa

mu hajenku novu.

Prez horskyj jaročok

mostik urobili,

kolo drahy tuji

ku ňi vysadili.

Jak v najkrajšim parku

hajenka postavena,

dookola objimat

jej hora zelena.

Takyj mišanyj lis

lem radist smotriti,

šelijaky stromy

možno tu viditi.

Za hajenkom sosna

dovhy roky rosla,

molody berezky,

davno pererosla.

Ja poľnohospodarsku

školu ukočnila,

pole od maleňka

jem soj zaľubila.

Obidvoje mame

lasku ku prirodi,

tu ša se čujeme

lem v dobri pohodi.

Čisteňkyj jak krištal

vzduch sobi dychame,

i vodu čisteňku

nedaleko mame.

Neochabľu ho samoho

v hajenki byvati,

povidal, že skoro

ša budeme brati.

Budeme soj žyti

jak v malšňkim raji,

i ditočky našy

žeby tu raj mali.

Vnuk nesluchat

Zlostil vnučik babku

barz jej neposluchat,

babka ho slovami

cholem ku pošťuchat.

Pideš za vojaka

budeš spominati,

v pozori staršoho

budeš posluchati.

Ta Ty babko moja

asi z peca chpala,

armada povinnu

služnu odvolala.

Babko moja babko

barz jes zaostala,

rozhlas, televiziju

jes nepozerala?

Armada profesionalna

v novinach pisali,

žeby povinni molody

už neprovokovali.

Vojna teper bude

už jak zamestňaňa,

služat tam vojaci

už lem z povolaňa.

A ja nešalenyj

žebym ša prihlasil,

radše u hasičiv

budu ohňa hasil.

Nelakat ňa vojenska

paradna uniforma,

bo vojna pro ľudi

neje nikda dobra.

Najlipše by bylo

armadu zvyšyti,

netreba zbudovane

vojnom pustošyti.

Pid mirovym nebom

žeby ľude žyli,

žeby maly diti

siroty nebyli.

Priletili bocany

Už leťat bocany

domu ša vertajut,

odpuščeny hnizda

opravu čekajut.

Cilu zimu sobi

v teplim kraju žyli,

no za rodnym hnizdom 

šytky zatužyli.

Velike sklama´ňa

doma ich čekalo,

iši veľo šnihu

po horach ležalo.

Nezvyknuti našnih

cholodno im bylo,

ale teple sonce

na nich zašvitilo.

Stary hnizda treba

kuščik vynoviti,

i novoho mochu

do nich nanositi.

A tak na kominoch

zajs bude veselo,

ich klepot radostnyj

sluchat cile selo.

Maly bocaňatka

sobi vychovajut,

do oseni nato

veľo času majut.

Bo šytky bocany

teplo radi majut,

zato pered zimom

z domu odlitajut.

Že diti nam nošat

tomu nevirime,

z tym lem mali diti

kus balamutime.

Diti otim šytky

dneskaj dobri znajut,

že bocany diti

nam neprinašajut.

Siroty švita

Pjatnacet milioniv sirot

žyje na tim šviti,

ani ša človeku

nechoče viriti.

Od mala rodičovsku

lasku nepoznajut,

veľo čužych ľudi

dakotrych chovajut.

Nešytky siroty švita

take sťasťa majut,

dakotry od mala

sami ša chovajut.

Z holodnym žaludkom

neraz idut spati,

ked ša im nedarit

dašto vyžobrati.

Denni bluďat mistom

almužnu žadajut,

kartonovu škatuľu

svoju postiľ majut.

Najvece v africkych

štatoch sirot žyje,

dva miliony Uganda

sirot vykazuje.

Pri tych milionoch 

ťažko pochopiti,

že až tiko sirot

musit bidni žyti.

Molody rodič iši

v tych štatoch hmerajut,

holod abo chorobu

AIDS veľo majut.

Zato ša robľat zbirky

už po cilim šviti,

cholem kus sirotam

žyvot sprijemniti.


U nas o siroty

dobri ša starame

domovy i vychovu

zadarmo davame.

Ruku nato

Rad pozeram televizny

suťažny serialy,

je tam veľo nervozity

ale i zabavy.

Šťasťa ale i rozum

treba pri tim mati

nekaždomu ša darit

se dašto vyhrati

Korunky lakajut

každoho jednoho,

šťasťa ša ušmije

no ne na každoho.

Ruku nato súťaž

dobra napinava,

keby banka ponuku

vysoku davala.

Koruny v kufriku

lem spravnyj vybrati,

de vysoky sumy

na konec nechati.

Jasnovidec nichto neje

lechko by ša hralo,

tot z najvyšom sumom

do hry by ša dalo.

Kebym ša tam dostal

dal bym nato ruku,

može banka by davala

vysoku davala.

Koruny v kufriku

lem spravnyj vybrati,

de vysoky sumy

na konec nechati.

Jasnovidec nichto neje

lechko by ša hralo,

tot z navyšom sumom

do hry by ša dalo.

Kebym ša tam dostal

dal bym nato ruku,

može banka by davala

vysoku ponuku.

Može šťasťa v hri

by ša ňa trimalo,

kotryj vyraditi

by mi zašepakalo.

Zato nevahajte

ruku nato dajte,

prihlaste ša tam

šťasťa pokušajte.

Može bude i Vam

do ucha šepkalo,

vyraď kufrik tot

bo tam korun malo.

Namornik

Cilyj žyvot namornikom

po morjach ša plavil,

vece dni na mori

jak na suši stravil.

Dobrodružnyj žyvot

šytky morja splavit,

o poctivosti divčat

barz veľo pripravil.

V každim pristavi ho

dajaka čekala,

každa, že je perša

tak sobi dumala.

Vyprovadila na more

šatkom zamachala,

ale v dalšim ho

už druha čekala.

Neznal tiko ich mat

sobi zapisoval,

žeby spravnym menom

každu pomenoval.

V nejednim pristavi,

i diti čekali

z daleka na ňoho

naš tatko kričali.

Barz veľo pristaviv

v každim ho čekali,

že mat v každim dašto

ani nedumali.

Neraz soj podumal

jak by nadavali,

keby ša tak spolu

šytky poschodžali.

Každa by čekala

lem toho svojoho

pered sobom namornika

mali by jednoho.

Zo žadnom ša neoženil

o sobi neznali,

bo by ho na kusky

asi roztorhali.

Recept na kapustu

Že kapusta zdrava

nichto nepochybuje,

každyj inšak doma

soj jej pripravuje.

Moja mama kapustu

barz dobru varila,

do zadňoj kucharskoj

školy nechodila.

Zos bočky kapustu

dobri vystiskala,

iši na dribniše

nožom narizala.

Zaľala čistom vodom

bobkovyj list dala,

na šparheti kapusta

pomaly bublala.

Do kajstronika maslo

cibuľu narizala,

do zlata cibuľa

tam ša vypražala.

Hladku muku potim

i papriku dala,

i pererastana solonina

v kapusti plavala.

Kapusta zapražena

šumnu farbu mala,

jak kraľovske idlo

tak nam smakovala.

Ked nemala soloninu

ta kobasu dala,

na maly koleska

do ňoj nakrajala.

Kapusti chuť dodat

lem dobra zapražka,

cibuľa peremože

neje taka kvasna.

Skuste sobi taku

doma uvariti,

mojo mamy recept

budete chvaliti.

Pitľakiv pes

Pohnival ša pes

na gazdu svojoho,

že ho nechce žati

do lisa tmavoho.

Pid pušku jem chotil

zajaci nahaňati,

bylo by Ti lipše

na nich poľovati.

Znam že jed pitľakom

na čorno maš pušku,

kuščik jed ľliptavyj

nevidiš na mušku.

Bez mene netrafiš

zajaca žadnoho,

ani kebys ho mal

tma privjazanoho.

Ked ňa nezobereš

vybrecham každomu,

že poľovnikom robiš

v liši veľku škodu.

Znam, že znaš o šytkim,

priprav ša ideme,

na porožňo domu

z lisa neprideme.

Neprišli na porožňo

poľovnici čekali,

ponzetom na broky

z tila vyberli. 

Gazda začal psovi

jak psu nadavati,

že nemal na poľovnikiv

zdaleka brechati.

Zato jem tak brechal

žeby soj dumali,

že my tu po liši

lem hriby zberali.

Keby jem ťa nežal

by ňa nevidili,

tu pričina tomu

že nas posvitili.

Čerešňa na medži

Rozkvitla čerešňa

na ti medži v poli,

chodil ku mi frajir

bylo to dakoli.

Jak šumni rozkvitla

z domu zme smotrili,

torhati čerešňi

spolu zme chodili.

Nebyla vysoka

vyšlam na ňu sama,

do canistry z polotna

sa jem natorhala.

Na čerešňi jak holubky

dvoje zme sidili,

na tot kraj prekrasnyj

radi zme smotrili.

Od radosti spolu

zme soj zašpivali,

čerešeňky zrily

dobri ša torhali.

Jak keby nam porobili 

čerešňu zrizali,

od todi z frajirom

zme ša nestričali.

Oženil ša z druhom

zochabit ňa samu,

žeby mene zobral

neposluchat mamu.

Rada jem ho mala

barz jem banovala,

že ša už nevydam

tak jem ša zavžala.

Nebyl dovho ženatyj

žena mu skonala,

že ša verne ku mi

nadik mi zostala.

A tak zme ša dvoje

zajs zamilovali,

na durhu čerešňu

už zme pozerali.

Klamstvo

Ťažkyj kamiň na vodi

nebude nam plaval,

neperestane klamati

chto už raz oklamal.

Darit ša klamati

ale lem do času

zato perestati

treba už zavčasu.

Chto zvyknul klamati

oklame každoho

ale raz potrafit

na toho pravoho.

Klamar haňby nemat

klame Vam do oči

ani zato nemat

nespokijny noči.

Na pravdu nedychne

klam v krvi koluje,

je rad ked nešťasťa

ľuďom sposobuje.

Keby klamstvo kvitlo

na každim klamarovi,

veľo z nas by malo

kviťa na holovi.

Každyj by z daleka

obchodil takoho,

žečby ho neprivil

do hrichu dakoho.

Človeku do dušy

nehoden viditi,

i podľa bišidy

je ťažko zistiti.

Dakotry tak klamut

že im uvirime,

že nas oklamali

pizniše zistime.

Studenyj maj

Studenyj maj povidajut

raj bude v stodoli,

travička nam rosne

zelena na poli.

Bude dos zelenoho

i šina sušenoho,

do stodoly povno

ho naloženoho.

Gazda ša raduje

a i statok joho,

bo nese dostatok

šina kvalitnoho.

Može korovičky

dobri hodovali

na kvalitnu pašu

rano vyhaňati.

I zerno na poli 

urodu sľubuje

žeby dobri roslo

vlahu potrebuje.

Lem žeby barz veľo

dodžu nepadalo,

žeby ša nam zerno

barz nepovaľalo.

I žeby ša lito

dobre vydarilo,

žeby šytko v poli

nam dobri dozrilo.

Lem naj bude čas

takyj jak mat byti,

žeby zme ša mohli

v liti opaliti.

Nevadit hcolodnyj maj

lem maj sobi bude,

na ošiň v komori

ädosť zasoby bude.

Hlupy Jano

Takoho hlupoho Jana

ťažko pohledati,

žeby znal jak vin

dva na tri tarati.

Že Gerlach vyrosne

na visemtišačovku,

na ňoho zrobime

rychlostnu lanovku.

Ku Himalajom Tatry

potim prirovname,

bo my štat bohatyj

my na šytko mame.

Ľude na tot zazrak

budut pozerati,

piňazi do štatu

budut ša sypati.

Nichto t ake nevydumat

jak naš hlupyj Jano,

z maloj harmoniky

urobil pijano.

Iši dobri, že nepije,

bo byl by pid Jano,

jakoho to syna

porodilas mamo?

Že na šytko mame?

 my otim nezname,

na zvyšiňa plativ

piňazi nemame.


Na platy Tym hori

z daňi ša skladame,

a Jano povidat

že na šytko mame?

Mali by zme Jano

keby gazdovali,

keby platy sami

soj nezvyšovali.

Že oni chudaci

iši narikajut,

ze v Uniji panove

lipšy platy majut.

Zato ša Uniji

choťat približyti,

sľubujut že i nam

bude lipše žyti.

